
Peqqinnissaqarfimmut  aningaasaliissutinut  ilassutit  –  Napparsimasut  nunani  allani 
kaatsorsarneqartarnerat, timikkut nappaatit. 

Naalakkersuisut inassutigaat,
    Konto pingaarneq 34.11.01, Timikkut nappaatit nunani allani katsorsarneqartarnerannut 

aningaasaliissutit 20.000.000 kr.-inik qaffanneqassasut.

Aningaasaqrnermut Ataatsimiititaliap oqaaseqaatai
Napparsimasut nunani allani katsorsarneqartarnerannut aningaasaliissutit 20 mio. kr.-inik ilas-
suserneqarnissaat Naalakkersuisut qinnuteqaatigaat. 

Aningaasaliissutinut  ilassut  ajuusaarnartutut  Aningaasqarnermut  Ataatsimiititaliap  isigaa, 
akuersissutiginissaali periarfissatuatut isigalugu. 

Peqqinnissarfimmi missingersuusiortarneq siunissami piviusorsiornerulissasoq Ataatsimiitita-
liap sakkortuumik erseqqissaatigeqqissavaa. Aningaasanut inatsisissatut siunnesuutip suliari-
nissaanut atatillugu piumasaqaatit isiginiarneqassasut ataatsimiititaliap naatsorsuutigaa.

Peqqinnissaqarfiup aningaasaqarnera pillugu nalunaarusiaq Kukkunersiuisarfiup Deloittep qa-
nittukkut  tamanut  ammasumik  saqqummiuppaa.  Nalunaarusiaq  tassanilu  innersuussutigi-
neqartut Peqqinnissaqarfimmi qanoq piviusunngortinniarneqalersaarnerannik Peqqissutsimut 
Naalakkersuisoq nassuiaateqaqqullugu Aningaasaqarnermut Ataatsimiititaliap qinnuigaa. Na-
lunaarusiami inerniliinerit innersuussutillu Naalakkersuisunut ilaasortap isumaqataaffiginerai 
ilanngullugu paasissutissiissutigeqquneqarpoq.

Aningaasaqarnermut Ataatsimiititaliap aalajangiinera
Naalakkersuisut  inassuteqaataat  Aningaasaqarnermut  Ataatsimiititaliap akuersissutigaa. 
Apeqqut qulaani pineqartoq pillugu Naalakkersuisut akissutaat ullumimiit  sapaatit akunneri 
pingasut  ingerlaneranni  kalaallisut  qallunmaatullu  nassiuteqquneqarpoq.  Assilinera  elektro-
niskiusoq uunga nassiunneqassaaq nch@ina.gl. 

